
Արտագնա փաստաթղթերի
և հրապարակումների որակի հսկողություն
I. Ընդհանուր դրույթներ
1.1. Սույն կարգավորումները սահմանում են ՔՏԻ  աշխատակազմի կողմից մշակված և արտաքին տարածման համար նախատեսված փաստաթղթերի և հրապարակումների նկատմամբ հսկողություն իրականացնելու կարգը
II. Հսկման ընթացակարգերը
2.1. Կառուցվածքային ստորաբաժանումների ղեկավարները, հեղինակների հետ համատեղ, պատասխանատվություն են կրում ստորաբաժանումից դուրս եկող բոլոր պրոդուկտների համար և պարտավոր են ապահովել պրոդուկտի համապատասխանությունը սույն կարգավորումների հետ։
2.2. Արտաքին տարածման համար նախատեսված հրապարակումները ենթակա են պարտադիր ներքին վերանայման։ 
2.3. Սույն կարգավորումներով սահմանված ժամանակացույցի հետ  համապատասխանության վերահսկողությունը հանձնարարվում է Տեղեկատվական և հրատարակչական կենտրոնի տնօրենին։

III. Վերանայման (գրախոսության) ընթացքի կազմակերպում
3.1. Յուրաքանչյուր արտագնա պրոդուկտը վերանայող անձը (ստուգողը) նշանակվում է ՔՏԻ շաբաթական հանդիպումների ժամանակ՝ պրոդուկտը ստեղծած ստորաբաժանման ղեկավարի առաջարկի համաձայն։
3.2. Վերանայված պրոդուկտի  շուրջ քննարկման անհրաժեշտությունը կախված է դիտարկվող պրոդուկտի կարևորությունից, որը գնահատման փուլ է անցնում ՔՏԻ շաբաթական հանդիպման ժամանակ, պրոդուկտը ստեղծած ստորաբաժանման ղեկավարի առաջարկով վերանայող անձի նշանակման հետ միասին։
3.3. Վերանայող անձը առաջադրանքի մասին ծանուցում է ստանում փաստաթղթի վերանայումը սկսելու օրվանից առնվազն մեկ շաբաթ առաջ։
3.4. Նյութի հեղինակը այն վերանայման է տրամադրում նյութի ներկայացման վերջնաժամկետից առնվազն 2 շաբաթ առաջ։ Նյութի ամբողջականության, պատշաճ հղումների և կից փաստաթղթերի առկայության համար պատասխանատվությունը կրում է նյութի հեղինակը։ Վերանայման համար ներկայացված նյութը ստորագրվում է հեղինակի կողմից։
3.5. Հեղինակը վերանայման համար նյութը ներկայացնում է ուղեկցող նամակի հետ միասին (Հավելված 1)։
3.6. Վերանայող անձը վերանայում է նյութը մեկ շաբաթվա ընթացքում սույն կարգավորումների  IV բաժնի համաձայն և իր գրախոսությունը հեղինակին է վերադարձնում ուղեկցող նամակի հետ միասին։ 
3.7. ՔՏԻ շաբաթական հանդիպման մասնակիցներին առաջարկվում է ընդհանուր քննարկման ենթակա պրոդուկտը քննարկել անմիջապես գրախոսության ներկայացումից հետո։

3.8. Նյութի հեղինակը մեկ շաբաթվա ընթացքում ներկայացնում է վերանայողի և ընդհանուր քննարկման մասնակիցների կողմից առաջարկված բոլոր փոփոխությունները։ Ուղղված նյութի վերջնական նախագիծը հատատվում է վերանայողի կողմից։
3.9. Կառուցվածքային ստորաբաժանման ղեկավարը հաստատում է նյութի վերջնական նախագիծը և գրախոսության բնօրինակը ուղեկցող նամակի հետ միասին հանձնում է Տեղեկատվական և հրատարակչական կենտրոն։ Գրախոսության պատճենը պահպանում է այն կառուցվածքային ստորաբաժանումը, որի անդամն է նյութի հեղինակը։
IV. Վերանայման 
4.1. Վերանայումը  նյութի մասին կարծիքն է, ներառյալ վերլուծությունը, բնութագրումը և գնահատումը։
4.2. Վերանայման պահանջները.
· նպատակը և կարծիքները հիմնված լինեն հաստատված սկզբունքների վրա,
· գնահատումը կատարվի բարձր չափանիշների և ամփոփ կարծիքների հիման վրա,
· բոլոր եզրահանգումներն ու առաջարկությունները պատշաճ հիմնավորում ունենան, 
· տվյալների աղբյուրները, հղումները և օրինակները վստահելի լինեն, 
· հաճախորդի պահանջները պատշաճորեն ներկայաված լինեն նախատեսված պայմանագրում/ դրամաշնորհում, որի շրջանակներում նյութը ստեղծվել է։ 
4.3. Վերանայման իրականացման պահանջները
· Վերանայումը գրվում է առանձին թղթի վրա։
· Վերանայումը ստորագրվում է վերանայող անձի կողմից, նշելով ամսաթիվը։
· Վերանայումը պետք է լինի առնվազն մեկ էջի սահմաններում, բայց ոչ 3 էջից ավելի՝ տպված A4 թղթի վրա, բացատը՝ 1.5, տառատեսակը՝ 12։ Բացառություն է արվում 150 էջ և ավելի ծավալ ունեցող նյութերի դեպքում, որի դեպքում գրախոսությունը կարող է լինել 3 էջից ավելի։
V. Վեճերի լուծում
5.1. Այն դեպքում, երբ նյութի հեղինակը համաձայն չէ գրախոսողի կարծիքի հետ, առաջարկված փոփոխությունները ընդունելու կամ մերժելու մասին որոշումը ընդունվում է ՔՏԻ շաբաթական հանդիպման ժամանակ։
5.2. Ամենակարևոր հարցերը դրվում են ՔՏԻ նախագահի կամ ՔՏԻ գործադիր տնօրենի քննարկմանը, ովքեր իրավունք ունեն անկախ որոշում կայացնելու կամ բոլոր շահագրգիռ կողմերի մասնակցությամբ ժողով հրավիրելու։

Հավելված 1
ՈՒՂԵԿՑՈՂ ՆԱՄԱԿ
	Պրոդուկտի վերնագիրը
	

	Հեղինակը
	

	Վերանայող (Ստուգող) անձը
	

	Կառուցվածքային ստորաբաժանման տնօրենը
	

	Վերանայման (Ստուգման) համար ներկայացման ամսաթիվը
Նախատեսված
Իրական
	

	Հեղինակին վերանայված պրոդուկտի վերադարձման ամսաթիվը
Նախատեսված

Իրական
	

	Վերանայողի եզրահանգումները
	· Պրոդուկտը կարող է հրապարակվել առկա տեսքով
· Պրոդուկտը պետք է թեթևակի փոփոխվի նախքան հրապարակելը
· Պրոդուկտը պետք է էականորեն փոփոխության ենթարկվի նախքան հրապարակելը
· Պրոդուկտը պետք է նորից պատրաստվի

	Մեկնաբանություններ/դիտարկումներ (եթե առկա են)
	

	Ստորագրություններ՝
Հեղինակ
Ստորաբաժանման տնօրեն
Վերանայող (Ստուգող) անձ

	______________

______________

______________


